
 نیكاەچكۆشار و شار  زگاركردنیڕ كوردس تان و  یكەڵخ نیەڕياپڕ  یدوا لە - ەپوخت

 یكێجار زێه  یبرەز ەب داير ڕیاب راق،ێع  تیەدا، حكوم1991 یهارەب كوردس تان لە

 1991 ڵیسا یوۆڕەك ەرڕیاب مە. ئۆیخ ۆڵینتر ۆ ك رێژ ەوەبخات ەناوچان وەئ ەكید

 تانیڵاو ەك ەيەیادڕ  وەتا ئ نا،ێ ه  داێخو یدواەب ۆییمر  یكێسات ەو كار ەوەوتەكێل 

 ی688 یرڕیاب كانەكگرتوويە ەوەتەن نجامداەئ لە نگ،ەد ەهاتن انيهو ج ەكەناوچ

چ  رانێو ئ  كایمر ەئ ەك ەيەوەئ ەوەني ژ ێتو مەئ یكەرەس یاري. پرس  پاندەس راقداێع  رەسەب

  بوو؟ەه انيبوون  ەئاوار یدوا كوردس تان لە یكەڵخ دانیيت ەرمیا لە انيك ڕۆڵێ 

 مەئ یبازڕێ بوو؟  یچ كانەكگرتوويە ەوەتەن ی688 یرڕیاب ەب تەبارەس انيست ێ وەڵه

 ەوەني ژ ێتو تیەبي تا ەب ەبخانێ كت  كانیەرچاوەس ەب و پش تی ييەكار يش  -یسفەو ەيەوەني ژ ێتو

 ەڵگلە وتنەكێچاوپ  هاەروەه كان،ەووداوڕ  رخیەهاوچ كانیەژنامڕۆ كان،ييەر ەوەیرو ب

 كيەر ەه یئامانج ەیولە ييەت ي بر  ەكەوەني ژ ێتو ەیانیم. گر ەس تووەب كانييەاس يس   ييەت يەساەك

 ييەندەوەرژەئامانج و ب ەب شتنەی كورد، گ دانیيت ەرمیا لە كا،یمر ەو ئ رانێئ  تانیڵاو لە

 بوو. نۆیاخ كانیييەت ەبي تا

 كليلە وشەكان

 ی نەتەوەيەكگرتووەكان688كوردس تانی عێراق، ئەمریكا، ئێران، كۆڕەو، بڕیاری 

 

 شەكیپێ 

خەڵكی كوردس تان ڕاپەرينيان كرد و بۆ ماوەيەكی كاتی شارو شارۆچكەكانی ئەوەی دوای 

ەت جارێكی دیكە حكوم كوردس تان لە ژێر دەسەڵاتی حكومەتی عێراق ڕزگار كرا، بۆ

ی حكومەت بۆ ناوچە هەواڵی گەڕانەوە بكاتەوە.ئەو ناوچانە كۆنترۆڵ  بڕیاری دا

ۆكاری ەڵاتن بكاتەوە، چونكە بە هبووبە هۆكاری ئەوەی خەڵك بیر لە ه كوردس تانيەكان,

 وابوو جارێكی دیكە تۆڵەی ڕاپەڕین لەحكومەت لە ڕابردوودا، پێيانڕەفتاری خراپیی 

رەی ئێران اخەڵك دەكاتەوە، بۆيە زیاد لە مليۆنێك لە دانيش توانی خەڵكی كوردس تان ئاو 

يەكانی گەندەی ناوچە س نوركە پەڕاارەبوونی نزیكەی نيو مليۆن بوون، ئەوە جگە لە ئاو 

 وڵاتی توركيا بوون.

ەر خەڵكی ئاوارەی كورددا هات  كۆمەڵگای نێودەوڵەتی ئەو كارەساتە مرۆييە كە بەس 

 ەكانوەنەوە، بۆيە ئەنجومەنی ئاسایشی نەتەوە يەكگرتو ، ئاوڕێك لە و خەڵكە بدهاندا

يدا دەركرد، كە تێ  و عێراق ی تايبەت بە پاراستنی خەڵكی كوردس تان688بڕیاری 

ان لە دەركردنی بڕیارەكە ڕۆڵيبەش ێك لە وڵاتان  حكومەتی عێراقی كرد. سەركۆنەی 

 ،ەبووه بڕیارەكەلە جێبەجێكردنی  ئەمریكا كە ڕۆڵێكی بەرچاوی  یاندا، لەناوهەبوو

پێشكەش بە  ئێرانيش چەند بیرخەرەوەيەكی تايبەت بە دۆخی ئاوارە كوردەكانی هاوكات

 نەتەوەيەكگرتووەكان كرد.

كا ان و ئەمریر ێدژبەيەکی وەک ئ هەڵوێس تی دوو دەوڵەتی  ێژينەوەيە،گرنگی ئەم تو 

 ی نەتەوەيەكگرتووەكان688 ارە كوردەكان ودەركردنی بڕیاریسەبارەت بە دۆخی ئاو 

 .ری كراوەدیا بە پاراستنی خەڵكی سڤيلی عێراقئەوەی تايبەت  بە ،ڕوون دەكاتەوە

ئامانجی ئەم توێژينەوە ڕوونكردنەوەی پەرەسەندنی ڕووداوەكانی كوردس تانی عێراقە  

ی 688,  بەتايبەتی كۆڕەوی خەڵكی كوردس تان و بڕیاری 1991لەپاش ڕاپەڕينی ساڵی 

ەڵوێس تی ەوتنەيە كە لەنێوان هكنەتەوەيەكگرتووەكان، دەرخستنی ئەو ململانێو بەريەك

 .ەوئارائەمریكا لە ڕووداوەكان و هەروەها بەرژەوەنديەكانی ئێران لەناوچەكە هاتە 

بەسەر ەكەم ، بەشی يدێتدەرئەنجامێك پێكو دوو بەش  يەك وپێشەك توێژينەوەكە لە  

هێرشی سوپای عێراق بۆ سەر باس لە  يەكەم ، تەوەری دابەشدەبێت  تەوەردا دوو

ۆڕەو لە ك ، تەوەری دووەمدەكەینشاری كەركوك لە نێوان هەڵویس تی ئەمریكا و ئێران 

 ەوەرت دوودووەميش لە بەشی  ڕوو، و ئێراندا دەخەينەنێوان هەڵوێس تی ئەمریكا 

ی 688هەڵوێس تی ئەمریكا و ئێران سەبارەت بە بڕیاری  يەكەم  دێت، تەوەری پێك

 باس لە  ڕۆڵی ئەمریكا و هەڵوێس تی ەينە ڕوو، تەوەری دووەمنەتوەيەكگرتووەكان دەخ

 ئێران لە دروس تكردنی ناوچەی ئارام دەكەین.

 

 بەشی يەكەم

 كۆڕەوی خەڵكی كوردس تان لە نێوان هەڵوێس تی ئەمریكاو ئێراندا 

 اندالە نێوان هەڵویس تی ئەمریكا و ئێر  هێرشی سوپای عێراق بۆ سەر شاری كەركوك -1

 1991ی ئاداری  20ڕزگاركردنی شاری كەركوك لە ليەن بەرەی كوردس تانيەوە لە  

كورددا، چونكە بۆ يەكەمین جار كەركوك، كەوتە  وێكی گرنگ بوو لە مێژووی ڕوودا

 یكەڵخ یوۆڕەك ەب تەبارەس رانێو ئ  كایمر ەئ تیس ێ وەڵه

 كانەكگرتووەيەوەتەن ی 688 یرڕیاكوردس تان و ب

 علی مەعز ینسیا، حسنديخال  ینسیا

 راقێع  ،كوردس تانی یمێرەه ،مانیێسل  ،مانیێسل  ۆیزانك كان،ييەت يەاۆڤمر  ەزانس ت یژێل ۆ ، كژووێم  شیەب

راق عێتا بەر لە ڕزگاركردنی كەركوك، سوپای  (1)، دەست هێزەكانی بەرەی كوردس تانی

لە بەرامبەر  هێزەكانی پێشمەرگەی كوردس تان بەرگريەكی ئەوتۆی نەكرد، بەڵام  لە 

شاری كەركوك حكومەتی عێراق زۆر بە توندی بەرگری كرد، تەنانەت دوای ئەوەی 

شارەكەشی لە دەس تدا، بڕیاريدا ژمارەيەكی بەرچاو لە دانيش توانی كوردی كەركوك وەك 

رينەیان ژن و منداڵ و پیر و پەككەوتە بوون، ئەوە بارمتە لەگەڵ خۆی ببات، كە زۆ

جگە لە تۆپبارانكرنی كوێرانەی شارەكە لە ڕێگەی ناپاڵم و تۆپیی دوور هاوێژ و 

) .بەكارهێنانی فڕۆكەی جەنگی و فڕۆكەی سەمتی لە موشەك بارانكردنی شارەكە

 (167، 2011، الحمدانی

 لە ڕزگاركردنی شاری كەركوكلقادر نەدەبوو كورد بە بڕوای فەرەيدون عەبدو  

ری ، هاوكات بە هۆكاوری عێراق دادەنرا، چونكە ئەو شارە بە شادەماری ئابپەلەبكات

زۆری يەدەكی نەوت لە كەركوك بەرژەوەندی زۆر وڵاتی گەورەی جيهانی پێوە 

بەسترابوو، چونكە بە ش ێك لەو وڵاتانە كڕیاری نەوتی عێراق بوون، بەهۆكاری ئەوەی 

و، بۆيە  و ۆ ئەو وڵاتانەی كە پێویستيان پێيبنەيدەتوانی نەوتەكە هەناردە بكات، بكورد 

وێژەر )چاوپێكەوتنی ت.لە بەرژەوەندیان نەبوو كورد دەست بەسەر ئەو شارەدا بگرێت

 لەگەڵ، فەرەيدون عەبدولقادر(

 ،گرت بەسەر شاری كەركوكدا ەی هێزەكانی پێشمەرگە دەستياندوای ئەو 

راق هەموو تواناكانی خۆی خس تەگەڕ بۆ ئەوەی ئەو شارە بخاتەوە حكومەتی عێ

بندەس تی خۆی، لەگەڵ ئەوەی لە ليەن ئەمریكاوە، ڕێگە بە عێراق نەدەدرا فڕۆكەی 

نێوان  لە 1991 ی ئاداری3لە  بە پێیی ڕێكەوتنی سەفوان كە،جەنگی بەكار بهێنێت

یكا شوارتزكۆف نوێنەری ئەمر هاشم سوڵتان وەزیری بەرگری عێراق و ژەنەراڵ نورمان 

نەوەی ، بۆ گواست عێراق مافی بەكارهێنانی فڕۆكەی جەنگی پێدرا، و هاوپەیمانان

 كە حكومەتی عێراق بيانوی هەبوو (18/282021قرداغی، )،لێپرسراوانی باڵای عێراق

بۆ ئامانجی مرۆیی و گەیاندنی خواردن و یارمەتی پێویس تی بەوە هەيە كە ڕێگەی ئاسمانی 

 ر بهێنێـت، چونكە لە ئەنجامی شەڕی نێوان پێشمەرگە و سوپای عێراق بەش ێك لەبەكا

ەم ب  ) چاوپێكەوتنی توێژەرلەگەڵ، سەعدی پیرە(،پرد و ڕێگاوبانەكان تێكچووبوون

 ،رد بۆمبارانك بەش ێك لەو ناوچانە بەكارهێناوبيانووە حكومەت چەند فرۆكەيەكی 

دا فڕۆكە يئەمریكا نەيدەویست حكومەتی عێراقی بكەوێت، بۆيە بە ش ێوەيەكی كاتی ڕێگە

ورديەكان لە دەركردنی هێزە ك ن بە ڕاپەڕينەكانی باشور و ێنابەكاربهێنێت بۆ كۆتایيه 

و ڕیگەی  دانی كردبۆيە دوای جێبەجێبوونی پلانەكەی ڕاس تەخۆ دەس توەر هەر كەركوك، 

كە  ،پێشڕەوی زیاتر بكات  بەسەر شارەكانی دیكەبۆ دەس تگرتن  لە عێراق گرت

لەگەڵ ئەوەی  (52 ،2015السلمی، .)ی كوردس تانیەكەوتبوونە دەست هێزەكانی بەر

ئەمریكا چەند فڕۆكەيەكی خس تە خوارەوە، بەڵام هەرخۆشی ڕێگەيدا كە حكومەتی 

عێراق ئەو فڕۆكانە بەكاربهێنێت، ئەوەش هەلی دايە دەست حكومەتی عێراق جارێكی 

جەلل  (81 بێ ساڵی چاپ،ی،غڵ) دا.دیكە بەش ێك لەو ناوچانە بخاتەوە بندەس تی خۆی

د لەكاتی دانوس تانی بەرەی كوردس تانی بە سەرۆكايەتی مەسعو تاڵەبانی باس لەوە دەكات 

بارزانی و حكومەتی عێراق بە سەرۆكايەتی عیزەت دوری، نوێنەری حكومەتی عێراق 

بە بارزانی وتبوو" كاتێك ئێوە كەركوكتان داگیر كرد ئێمە چرای سەوزمان بۆ هەڵكرا بۆ 

بوو  نی چرای سەوز ئەمریكائەوەی شارەكە بگرينەوە" نازانرێت مەبەس تی  لە هەڵكرد

 (.179، بەرگی دووەم، 2017یان توركيا.)ڕەش يد، 

بابەتی ڕزگاركردنی كەركوك لە ليەن بەرەی كوردس تانيەوە  بووبە هۆكاری ئەوەی  

دەس تی هێزە گەمارۆدراوەكەی حكومەتی عێراقيان ئاوەڵا كرد،  ،ئەمریكا و هاوپەیمانانی

) .ڕاپەڕيوانی خەڵكی كوردس تان و شاری كەركوك ئەوانيش كەوتنەگيانی ڕاپەڕین و

تەنانەت ئەمریكا پەیامی خۆی گەیاندە هێزە كوردييەكان  (60 ،2011 عبدالناصر،

بەوەی كە دەبێت هەرچی زووە شاری كەركوك چۆڵ بكەن، ليەنە كوردييەكانيان لەوە 

 شاری لەناكەن ئەگەر بيەوێت  دڵنيا كردەوە كە ئەوان هيچ جۆرە هاوكارييەكی كورد

ۆيە حكومەتی هەر ب ) چاوپێكەوتنی توێژەر لەگەڵ، مەحمود عوسمان(،كەركوك بمێنێتەوە،

) .خس تەوە ژێر كۆنترۆڵی خۆیدا شاری كەركوكی 1991ی ئاداری 28عێراق لە ڕۆژی 

جەختی لەوە دەكردەوە كە ئەوەی لە عێراق دەگوزەرێت  ،ئەمریكا (112 ،1993 عونی،

كێشەيەكی ناوخۆييە و ئەوان دەس توەردان ناكەن، بەوەش پەیامی خۆی گەیاندە ليەنە 

كە لە ڕزگاركردنی شاری كەركوك و پاراستنی شارەكە یارمەتيان نادات،  ،كورديەكان

كە یارمەتيان  ەكان دابووبەڵێنی ئەوەیان بە هێزە كوردي ،جگە لەوەش پيشتر ئێرانيەكان

 بۆ دەنێرن بۆ نيشاندابوو بۆ ئەوەی كادری تەكنيكیدەدەن و ئامادەیی خۆیان 

چاككردنەوەی ئەو تۆپهاوێژانەی كە دەست هێزەكانی پيشمەرگە كەوتبوون، بەڵام 

دوای ئەوە لە   (18/2/2021) قرداغی، ،ئەوانيش بەڵێنەكەی خۆیان نەبردە سەر

چەوانەی ڕژێم بۆ سەر خەڵكی ڕاپەڕيوی كوردس تان ێپ هەموو قۆڵێكەوە هێرشی 

 (603-602 ،2020 عبدالقادر،). دەس تيپێكرد

كاتێك سوپای عێراق بڕیاری بەكارهێنانی فڕۆكەيدا بۆ گێڕانەوەی ئەو ناوچانەی كەلە  

 ،فكۆ ەس تی دابوو، جەنەراڵ نورمان شوارنز ڕاپەڕينەكانەوە لە د و ئەنجامی شۆڕش

مانيان ئەوان فەر " ریكا لە ناوچەی كەنداو ڕایگەیاندفەرماندەی گش تی هێزەكانی ئەم

پێكراوە هێرش نەكەنە سەر فڕۆكەكانی عێراق، تەنها لەكاتێكدا نەبێت كە ببنە مايەی 

ی فروردین 5) روزنامەجمهوری اسلامی، ،"مەترسی بۆ سەر هێزەكانی هاوپەیمانان

دا بە دەسەڵاتدارانی عێراق سوود لەو دۆخە ئەوەش لەسەرەتادا فرسەتی ،( 1370

كۆف وارتز بهێنن، ئەوە لە كاتێكدا بوو ش بەكار ییوەربگرن و فڕۆكەكان بۆ مەرامی سەرباز

اوەو  بەكارهێنییبۆ خۆی ئاگاداری ئەوە بوو كە عێراق فڕۆكەی بۆ مەرامی سەرباز

ی، جمهوری اسلامروزنامە ).داوە بە عێراق انيڕایگەیاند ئەوان لەو بارەيەوە هۆشداري 

 (1370ی فروردین 5

شاندانی ێ ئەو ڕووداوەی قۆس تەوە بۆ هێرشكردنە سەر هەڵوێس تی ئەمریكا و پ  ،ئێران 

 هەربۆيە ،ندی خۆی كەوتووەئەوەی كە ئەمریكا تەنها بەدوای قازانج و بەرژەوە

كومەت چەوانەی حێلەس تونێكدا سەبارەت بە هێرشی پ  ،ڕۆژنامەی جمهوری ئيسلامی

كا، باس لەوە دەكات ئەمری ،سەر شاری كەركوك و یارمەتينەدانی هێزە كوردييەكانبۆ 

ۆ بخۆی گڵۆپیی سەوزی بۆ حكومەت هەڵكرد بۆ ئەوەی هێرش بكات، تەنانەت 

ڕێگەيدا بە حكومەتی عێراق سوود لە چەكی سەركوتكردنی هێزە كوردييەكان 

راقبە رامبەر تاوانەكانی دەسەڵاتدارانی عێ، نەتەوەيەكگرتووەكان لە قەدەغەكراویش ببينێت 

، ئەوە لە كاتێكدايە كە پێشتر چەندین بڕیارنامەو بە كورد و گەلەكەی بێدەنگ بوو

و لەكوەيتی داگیر كرد، بەڵام لە  ، كاتێكڕاس پاردەیان دژ بە حكومەتی عێراق دەركرد

اوی خۆیان چ، چونكە لەگەڵ س ياسەتی ئەمریكا ناگونجێ، ئەوانيش كاتەدا بێدەنگبوون

 (1370فروردین  10) روزنامە جمهوری اسلامی،.لێداخس تووە

هێزەكانی حكومەت جارێكی دیكە گەڕانەوە بۆ ئەو ناوچانەی كەلە ئەنجامی  

 دوای ئەوەی سوپای عێراق بەتەواوی تەنگی بە هێزەكانی ڕاپەڕينەكە لەدەستياندابوو،

انی، نەوشیروان مس تەفا و مەسعود بارزبەرەی كوردس تانی هەڵچنی، لە پەیامێكيدا بۆ 

 بكەین  داوا لە وڵاتانی ئەوروپا و ئەمریكاییجەلل تاڵەبانی ڕایگەیاند پێویس تە بە زوو

سەبارەت بە هۆكاری شكس تی ڕاپەڕین   (120، 2022فریای كورد بكەون.)ڕەش يد، 

و گەڕانەوەی هێزەكانی حكومەت بۆ شارو شارۆچكەكانی كوردس تان، نەوشیروان 

باس لەوە دەكات كە سەرباری كێشە ناوخۆييەكانی هێزەكانی بەرەی  ،تەفامس  

ەوە، ڕاپەڕينەكە لە یارمەتی دەرەوە يكوردس تانی و كەم تواناييان لە ڕوی سەربازي 

ڕا، س نورەكانی ، ئێرانيەكان ڕۆڵێكی خراپيان گێبێبەش بوو  بەتايبەتی دەوڵەتانی دراوسێ

يان ، ئەوە لە كاتێكدا بوو س نورەكان داخست  بيانيەكانداخۆیان بەڕووی ڕۆژنامەنووسە 

ئاوەڵا بوو بۆ ئاوديوكردنی ئەو چەك و تەقەمەنيانەی كە لە ليەن هێزەكانی بەرەی 

 (190بەرگی دووەم، ، 2017)ڕەش يد، .كوردس تانيەوە دەس تی بەسەردا گیرابوو

، نەكردتان كاتێك بەرگری لە هێزە كورديەكان و جەماوەری ڕاپەڕيوی كوردس   

سەرۆكی هەردوو پارتە گەورەكەی كوردس تان، جەلل تاڵەبانی و مەسعود بارزانی، 

پەیامێكی هاوبەش يان ئاڕاس تەی سەرۆكی ئەمریكا كرد، لە پەیامەكەیاندا سەرۆكی 

ئەمریكایان بەوە تۆمەتبار كرد كە پەش یمان بووەتەوە لە هاوكاریكردنی خەڵكی ڕاپەڕيوی  

لەكاتێكدا خۆی بە ش ێوەيەكی كەسی داوای لە  ،(442 ،2008  داوڵ، ك)معێراق

گەلی عێراق كرد ڕاپەڕن و كۆتایی بە دەسەڵاتی دڕندانەی سەدام حسێن بهێنن. جگە 

وایان لە ئەمریكا كرد، ڕێگری بكات لەوەی كە الەوەش هەردوو سەركردە كوردەكە د

حكومەتی عێراق وەك جارانی پێشوو جينۆسايدی گەلی كورد 

 .) lamberd,1997, 73)بكات

 یسەبارەت بە هاوكاری نەكردنی ڕاپەڕينە جەماوەريەكەی كوردس تان، وەزیر 

كردەوە كە كوردەكان بە هەڵە لە سەرۆك بوش دەرەوەی ئەمریكا بەیكەر، ڕوني

داوە هەرگیز بەڵێنی ئەوەی بە گەلی عێراق نە ،تێگەش تون، ئەو وتيشی سەرۆك بوش

كە هاوكاری سەربازیان دەكات، تەنها داوای كردووە خۆیان ڕاپەڕن، بۆيە ئەوەی بە 

هەڵە تێگەشتنی سەركردە كوردەكان لێكدايەوە لە س ياسەتی ئەمریكا بەرامبەر بە عێراق 

وەك ئەوەی ، بەیكەر ئاماژەی بەوەش كرد خێرایی ڕوداوەكانی عێراق دوای جەنگ 

دوای  ،ئەمریكا پێش بينی كردبوو بەردەوام نەبوو، ئیمە هيوامان وابوو كە سەدام حسێن

 .(lambard,1997, 74)ئەو شكس تە لە دەسەڵات نەمێنێتەوە

 

 كۆڕەو لە نێوان هەڵوێس تی ئەمریكا و ئێراندا -2

 چە ڕزگاركراوەكانیدوای ئەوەی مەترسی گەڕانەوەی سوپای عێراق بۆ سەر ناو  

ۆ هەردوو پەنایان ب انی كوردس تانكرايەوە، بەش ێكی زۆر لە دانيش تو كوردس تان بڵاو 

بە بڕوای دانيش توانی كوردس تان ڕەنگە حكومەتی عێراق  ،وڵاتی توركيا و ئێران برد

جارێكی دیكە وەك تۆڵەكردنەوە كۆمەڵكوژی لە خەڵك بكات، چونكە ڕژێمی بەعس لە 

ۆ  كۆمەڵگای ايەكی بدژی بەكارهێنابوو دژ بە گەلەكەی و هيچ بەه تیژیڕابردوو توندوو

كۆڕەوەكە هەندێك لە  لەسەرەتای، (367 ،2012 جاليان،) كوردی دانەنابوو

چەكدارەكان" پێشمەرگەكانی يەكێتی نيشتیمانی كوردس تان" ویستيان ڕێگە لە خەڵك 

ن و وتوو بووبگرن و نەهێڵن شار بەجێبهێڵن، لەگەڵ ئەوەی لەسەرەتاوە سەركە

هەندێك لە خەڵكيان گەڕاندەوە، بەڵام كاتێك كۆچی بە لێشاوی خەڵك دەس تيپێكرد 

ڕاديۆی  یئيتر لە توانای چەكدارەكاندا نەبوو ڕێيان پێبگرن، جەلل تاڵەبانی لەڕێگە

ە چۆڵ نەكەن، پێشمەرگ دەنگی گەلی كوردس تانەوە داوای لێكردن شاری سلێمانی

، 2017ڕەش يد، )بەرگریان لێدەكات، بەڵام ئەو داوايەی تاڵەبانيش سوودی نەبوو،

بەش ێكی زۆر لە دانيش توانی سلێمانی و دەوروبەری ڕویان كردە (264 بەرگی دووەم، 

دانيش توانی شاری دهۆك و هەولێریش بەزۆری ئاوارەی س نورەكانی  ،وڵاتی ئێران

بۆ كردنە كۆماری  ەشايەنی ئاماژ . marashi -l(Marr, a ,,2017 (185توركيا بوون

 ائيسلامی ئێران تەواوی س نورەكانی وڵاتەكەی خۆی بەڕووی ئاوارەكوردەكاند

لە ليەن نەتەوەيەكگرتووەكانەوە ئەو هەڵوێس تەی ئێران  (86، ل2018.)كوردە، كردەوە

يا كرد لە وڵاتانی دون  بەرز نرخێندرا، بۆيە بە ش ێوەيەكی فەرمی و چەندین جار داوای

دس تان بەسەر خەڵكی لێقەوماوی كور ەیهاوكاريەكانيان بگەيەننە دەس تی ئێران بۆ ئەو

خاڵی ئيجابی ڕاپەڕينەكە ئەوە بوو كە  (56 ،1997 ) عبدالناصر، .دابەشيبكات

ڕۆژنامەنووسە بيانيەكان ئەوانەی كە پێشتر ئامادەی گواستنەوەی هەواڵەكانی جەنگی 

دووەمی كەنداو بوون، جارێكی دیكە گەڕانەوە بۆ كوردس تان و بەش ێكيان توانيان بە 

 تبەسەر كورددا هالە ئەنجامی كۆڕەوەكە ش ێوەيەكی ڕاس تەوخۆ ئەو كارەساتەی كە 

) سۆزكردهاو بۆ ميللەتی كورد  ڕای گش تی جيهانی  ، ئەوەشبگوازنەوە  بۆ جيهان ،

. سەبارەت بە ژمارەی ئەو كەسانەی كە وەك ئاوارە ڕویان لە (112، 1993عونی، 

دەزگاكانی ڕاگەیاندنی ئەو وڵاتە باس يان لەوە كرد زیاتر لە مليۆنێك لە  ئێران كرد،

وڕە ئێران بوون، بڵاوكردنەوەی ئەم هەواڵە عێراقی تدانيش توانی شاری سلێمانی ئاوارەی 

كرد، بۆيە لە ڕێگەی ڕۆژنامەی)الجمهوری( وەڵامی دەزگاكانی ڕاگەیاندنی ئێران درايەوە، 

ڕۆژنامەكە باسی لەوە كرد كە دانيش توانی سلێمانی كەمترە لەو ژمارەی كە دەزگاكانی 

كرێت لەماوەی يەك ڕۆژدا ڕاگەیاندنی ئێران باسی لێوە دەكەن، جگە لەوەش چۆن دە

 لانەی كە لە شاری سلێمانی هەنەس كۆچ بكات، تەنانەت ئەو ئۆتۆمبێمليۆنێك ك

توانای گواستنەوەی ئەو ژمارە زۆرەی خەڵكيان نيە، ڕۆژنامەكە بەتەواوی هەواڵی 

دة )جري،خس تەوەمارە زۆرەی كورد بۆ ئێرانی بەدرۆكۆچكردن و پەنابردنی ئەو ژ 

بەڵام خۆی لە باسكردنی كۆچ و ڕەوی ژمارەيەكی زۆری  (7846، 1991الجمهورية، 

 دانيش توانی ناوچەكانی كوردس تان لە ترسی گەڕانەوەی سوپای عێراق بۆ ناوچە كانيان

 .بە دوورگرت

دوای كۆچی ئەو ژمارە زۆرەی دانيش توانی كوردس تان بۆ هەردوو وڵاتی دراوس ێیی  

ون بێنە دەنگ ناچار بو  تووەكان و ئەمریكاش،ئيتر نەتەوە يەكگر  "توركيا و ئێران"عێراق

و هاوكاريەكانی خۆیان بگەيەنن بەو خەڵكانەی كە لە ناوچە س نوريەكانی هەردوو وڵاتی 

، يەكێك لە ئەندامانی ئەنجومەنی  (12، 1378) كرمی، .توركيا و ئێراندا گیریان خواردبوو

ەنجومەنی سەۆكی ئ ەپێشكەش ب ینوێنەرانی ئەمریكا بەناوی" لڤین، بڕیارنامەيەك

لە سەرۆكی  ی، لە بڕیارنامەكەيدا داوادا كرد1991ی نيسانی 9ڕۆژی  لە نوێنەران

ق ابە زووترین كات كۆتایی بە كۆمەڵكوژی كوردەكانی عێر  كردئەمریكا جۆرج بۆش 

وڵاتەكەی زۆر درەنگ لە ڕاوەس تاندنی ئەو تراژيدیايەی كە بەسەر  بهێنێت، هاوكات

د ماڵ و سەدان هەزار كور كردلەوە  دەستبەكاربوو ، ئەو باسی نراكوردەكانی عێراقدا هێ

حاڵی خۆیان بەجێهێش تووە و ئاوارە بوون، هەزاران كەس مردوون، هەزارانی دیكەش 

لە مەترسی برسێتی و ڕەقبوونەوەن بە هۆی سەرما و سۆڵەوە، دەستبەكار نەبوونی 

سەدام كە بە ش ێوازێكی دڕندانە هێرش يان  ۆكەكانیفڕ ئەمریكا بۆ خستنەخوارەوەی 

كردۆتە سەر خەڵكی كورد، بووەتە هۆكاری كوژرانی خەڵكێكی زۆر، بۆيە ئەگەر ئەمریكا 

دەس تەوەس تان بمێنێتەوە ئەوا خەڵكێك لەو ناوچانە نامێنێتەوە و هەموویان دەكوژرێن، 

ەوەی پشت لە ئ سەركەوتنی ئەمریكا لە دەركردنی سەدام لە كوەيت نابێت ببێتە هۆكاری

پێویستيەكی زۆریان بە هاوكاری نێودەوڵەتی  بكات، چونكە كوردەكان كوردەكان

بە پێیی ئامارەكان ژمارەی ئەو هاوڵاتيەكوردانەی كە ئاوارەی  (369، 2009ميهۆ، هەيە)

ئێران بوون نزیكەی مليۆنێك و سێ سەد هەزار كەس بوون، ئەوە لە كاتێكدابوو 

 سەدو سی هەزار كەس بوو، اوارەی توركيا بوون سێردانەی كە ئژمارەی ئەو كو 

 ،ئەوەی جێگەی سەرنج بوو لە هاوكاریكردنی ئەو كوردانەی كە لە ناوخاكی ئیراندا بوون

ۆ نمونە ، بهەبووجياوازيەكی زۆر  ،لە چاو ئەو كوردانەی كە لە ناوخاكی توركيا بوون

 128ڕی ئێران كرا ب ئاوارەكانیە داراييە نێودەوڵەتيانەی كە پێشكەش بە ئەو هاوكاري

مليۆن دۆلر بوو، بەڵام ئەو ئەو هاوكاريە داراييە كە خرايە خزمەت ئاوارەكانی توركيا 

مليۆن دۆلر بوو، ئەوە لە كاتێكدايە ژمارەی ئاوارەكانی ناو خاكی ئێران نزیكەی  248

ری ئەوەی بەهۆكا (420، 2002) فريليك، .سێ هێندەی ئاوارەكانی ناوخاكی توركيا بوو

انەی ، ژمارەی ئەو كەسكردتوركيا ڕێگری لە بەش ێكی زۆر لە ئاوارەكانی كوردس تان 

 نئاوارەی توركيا بوون، زۆر كەمتر بوو لەوانەی كە ئاوارەی ئێران بوون، چونكە ئێرا

 ( 54، 1387.)حق پناه، خۆی س نوری وڵاتەكەی خس تەسەرپشت

بە بڕوای دەسەڵاتدارانی ئێران كۆمەڵگای نێودەوڵەتی لە پێدانی یارمەتی بە ئاوارە  

بۆيە سەبارەت بە یارمەتيە نێودەوڵەتيەكان بۆ هەر ،  كردووەكوردەكان جياوازی 

ئاوارەكانی ناو خاكی ئێران، ئەحمەد خومەينی كوڕی ئايەتوڵا خومەينی، ڕایگەیاند "ئەو 

یس تی ش بە ئێران كراوە بۆ ئەوەی بيگەيەنێتە ئاوارەكان تەنها پێداو یارمەتيانەی كە پێشكە

هەزار نەفەر پڕدەكاتەوە لە كاتێكدا ئاوارەكان زیاتر لە مليۆنێك دەبن، جگەلەوەش  10

وزنامە ) ر .باسی لە جۆری یارمەتيەكان كرد كە ش تانێكن بەكەڵكی ئاوارەكان نايەن"

 (1370اردیبهشت  16اطلاعات، 

زيەكی جياوا ئەمریكاش بۆ خەڵكی كوردس تانت بە هاوكاريە داراييەكانی سەبارە 

مليۆن دۆلر بوو،  207، ئەو یارمەتيە داراييەی ئەمریكا كە بڕەكەی هەبووبەرچاو 

، 2002) فريليك، ی درا بەو كوردانەی كە لەناو خاكی ئێراندا بوون %10تەنها لە 

ە وارەكان چيان پێویس تە، بەڵكو ئەو، بەلی ئەمریكاوە ئەوە گرنگ نەبوو كە ئا(421

گرنگ بوو لەكاتی ئاوارەبوونيان ڕوو لە كام وڵات دەنێن، ئەو ئاوارانەی ڕوویان لە 

بەهۆكاری نزیكی ئەمریكا و توركيا لە يەكتری هاوكاری زیاتر  ،س نورەكانی توركيا كرد

ەتە ناو وونكران، بەڵام ئەوانەی ڕوویان لە ئێران كرد تۆڵەی ئەوەیان لێكرايەوە كە چ

خاكی وڵاتێك كە دوژمنی ئەمریكايە، بۆيە زۆر بەكەمی هاوكاری كران، ئەو 

، 2012يان، ) جال .یارمەتيانەشی كە پێشكەش يان كرا سوودێكی ئەوتۆی پێنەگەیاندن

370) 

دا، داوای لە 1991ی نيسانی 9ی ئەنجومەنی نوێنەرانی ئەمریكا لە دانيشتنی ئەندامێك 

كرد، یارمەتی ئەو كوردانە بدرێت كە ئاوارەی ئێران بوون، وەك سەرۆكی ئەنجومەن 

ردەوە لەوە ك چۆن یارمەتی ئەوانە دەدرێت كە ئاوارەی توركيا بوون، هاوكات جەختی

ۆيە بداوای هاوكاری نێودەوڵەتی دەكات بۆ یارمەتيدانی ئاوارە كوردەكان،  كە ئێران 

 .(377 ،2009 )ميهۆ،پێویس تە وەڵامی داواكەی ئیران بدرێتەوە. 

سەبارەت بە كەمی هاوكاری ئەمریكا بۆ ئەو كوردانەی كە ئاوارەی خاكی ئێران  

بوون، سەرۆكی ئەمریكا جۆرج بوش لە ميانی وەڵامی پرس ياری ڕۆژنامەنوساندا 

بە ڵێ ئەوە ڕاس تە ئێمە هاوكاری ئەو ئاوارەنەمان كەم كردووە، بەڵام "ئاماژەی بەوە كرد 

ئەوە باش بزانێت كە لە ئێس تادا پەيوەنديەكانی نێوان ئێمە و ئیران دەبێ هەموو ليەك 

بە جۆرێكە ئەس تەمە بتوانین هەماهەنگی بكەین لەو بارەيەوە، لەگەڵ ئەوەی ئێمە 

هەوڵی خۆمان داوە بەڵام بێ سوود بووە، هاوكات ئاماژەی بەوە كرد كە ليەنەكانی 

) روزنامە كيهان، ."ێگەی نيگەرانی نيەدیكە ئەو بۆشاييە پڕدەكەنەوە بۆيە ئەو بابەتە ج 

 (1370فروردین  31

دەزگاكانی ڕاگەیاندنی ئێرانی زۆر بە گەرم و گوڕی ڕۆژرانە هەواڵ و بارودۆخی  

ورد دا كە ئەوان هاوسۆزی گەلی كخس تۆتەڕوو، دواتریش وایان نيشانئاوارە كوردەكانی 

هەموو توانايەكيەوە حزمەتی  و ئەو ئاوارانەن كە لە دۆخێكی نالەباردان، ئێران بە

كردوون، ڕۆژنامەی اتلاعات لە زاری نێردەی تايبەتی نەتەوەيەكگرتووەكان " سەدرەدین 

ئاغاخان" ڕایگەیاند  یارمەتيەكانی كۆماری ئيسلامی و خەڵكەكەی بۆ ئاوارە كوردەكان 

ە ببووەتە مايەی سەرسوڕمانی تەواوی وڵاتانی دونيا، ئەوەشی دووپات كردەوە ئێران 

دەرەكيەكانيش زۆر هاوكاری و یارمەتی ئاوارەكانی داوە، لەگەڵ ئەوەی  هاوكاريييەبێ 

نێودەوڵەتيەكان زۆر كەم بوون ئەگەر بەراوورد بكرێن بە ژمارەی ئاوارەكان،  كۆمەكە

 (1370اردیبهشت  21) روزنامە اطلاعات، .ە بەڵام ئێران درێغی نەكردوو

 

 

 بەشی دووەم

 ی نەتەوەيەكگرتووەكان لە نێوان هەڵوێس تی ئەمریكا و ئێراندا688بڕیاری  

 ی نەتوەيەكگرتووەكان688هەڵوێس تی ئەمریكا و ئێران سەبارەت بە بڕیاری  -1

دوای ڕاپەڕین بەسەر كورددا هات، مايەی  كۆمەڵكوژیی و بارودۆخە ترس ناكەیئەو  

ۆشی ، هاوكات جۆرج ببوو ئەوروپيەكانتوڕەیی و بێزاریی بەش ێكی زۆر لە وڵاتە 

لی دانيش توانی ئەمریكا و وڵاتانی هاوپەیمانيشی لە  ،سەرۆكی ئەمریكا و ئيدارەكەی

ش ، بەش ێك لە دانيش توانی ئەوروپا و ئەمریكاتوشی ڕەخنەيەكی زۆر بوونەوە  ئەوروپا

ئەوەی بەسەر كورددا هات بە ناپاكيان لەقەڵەمدا و داوایان كرد ئەو هەڵە 

نوێنەری  سەبارەت بە دۆخی ئاوارەكان، (575 ،2008 ) لزاريف،.ڕاستبكرێتەوە

و دواتریش نوێنەری  1991ی نيسانی 2توركيا لە نەتەوە يەكگرتووەكان لە ڕۆژی 

ی نيسانی هەمان ساڵ يەك لە دوای يەك نامەيەكيان دايە 4فەرەنسا لە ڕۆژی 

سەباری چەندین خاڵی تايبەت بە پاراستنی كورد و نەتەوەكانی  ،نەتەوەيەكگرتووەكان

دیكەی عێراق، بەڵام لە پەیامەكەیاندا جەختيان لە يەكپارچەیی خاكی عێراق و 

ەتی ئێرانيش لەو حكوم (168، 2012) جاليان، .ڕێگریكردن لە دابەش بوونی كردەوە

ووەكان ەتەوە يەكگرتچەند بیرخەرەوەيەك بە كۆمەڵەی ئاسایشی ن پێدانیلە وەختەدا 

 سەبارەت بە بارودۆخی كورد و داوأكاری پاراس تنيان لە دەست حكومەتی عێراق

، چونكە ژمارەيەكی زۆری كورد ئاوارەی ئێران بوون.)حەمەكەریم، بەشداریكرد

لەسەر بنەمای ئەم ڕاس پاردانە، لە  (7محمود، بدون س نة النشر، ؛ 93-94، 2013

ومەنی ئەنج ،كاردانەوەی توندی سەدام، بەرامبەر بە كوردەكانڕۆژی دواتر بەهۆكاری  

) ،كردپەسەند  688بڕیارنامەی 1991ی نيسانی 5ئاسایشی نەتەوەيەكگرتووەكان  لە 

پەسەندكرنی بڕیارەكە پەرچەكرداری  (249، 2013؛ مخول،  9، 1397رومينا، بيدار، 

) نيا، ،سێبۆ وڵاتانی دراو  ،لەپای كۆچی بەكۆمەڵی كورد ،بوو وڵاتانی ئەوروپاو ئەمریكا

يبەتی لە بەتا لە پڕۆژە بڕیارەكەدا سەركوتی خەڵكی سڤيلی عێراقی (18، 1385 رضا،

لە ليەن  و ڕێكارانەیهەر لە پڕۆژەكەدا، ئە ،ناوچە كوردنشينەكان شەرمەزاركرد

حكومەتی عێراقەوە بەرامبەر خەڵكی عێراق بە ش ێوەيەكی گش تی و كوردەكان بە 

 بە بەزوویی كۆتایی كراگیرابوونەبەر ، سەركۆنە كرا. داواش ش ێوەيەكی تايبەتی

چونكە بە بڕوای ئەو  ،(80، 2020)محمد، سەركوتكاريەكانی حكومەتی عێراق بهێنرێت

اسایشی ئ يش توانی وڵاتەكەی پيش ێلكاریبەر بە دان وڵاتانە ئەوەی حكومەت كردی بەرام 

لەسەر بنەمای پڕۆژە بڕیارەكە لە دواتردا ڕێگە  (94، 2000) احسان، .نێودەوڵەتيە

تی بكرێت بۆ ئەوەی بە ئارامی و ئاش رێمێكی ئارام بۆ كوردەكان  دروست درا بەوەی هە

 (  (74 ،2011 ؛ محۆ، نەهمە،116، 2010) مەخموری، .تياييدا بژین

لە دوو ڕووە وە بۆ كورد گرنگ بوو، لەليەك، ئەوە  688بڕیاری  ڕاگەیاندنی پڕۆژە 

گۆڕەپانی س ياسەتی نێو ناوی لە  كە  1925--1924جارە لە دوای ساڵانی  دووەمینبۆ 

تووەكان نەتەوەيەكگر  دیكەشەوە، ئەوە بۆ جاری يەكەمە. لە ليەكی نێودەوڵەتی هێنراوە

تر شكات، هەرچەندە پێ ناوخۆیی وڵاتێكی ئەندامی خۆی دە ریلە كاروبادەس توەردان 

ۆیی وڵاتان نەكات، بەڵام بەم هەنگاوە خوابڕیابوو دەست وەردان لەكاروباری ناو 

نەتەوەيەكگرتووەكان كەیسی كورد و ئەو نەتەوانەی دیكەش كە ژێردەس تەن سوودێكی 

 (120، 1389زۆریان بەركەوت.) محمدی، خالدی، سلیم نژاد، 

 بڕیاری دروس تكردنی ناوچەی ئارام بۆ كورد، لە كوردس تانی عێراق، لەڕاستيدا  

پاڵنەری مرۆیی هەبوو، تا پاڵنەری س ياسی، سەرباری ئەوەش پڕۆژە بڕیاری سەرەتا 

دروس تكردنی ناوچەی ئارام زیاتر بە پاڵپش تی فەرەنسا و توركيا بوو لە سەرەتادا، 

 ( لەگەڵ350، 2020كرد،)ئەحمەد، سەندیتر هاتە ناو پڕۆژەكەوە و پەئەمریكا دوا

 ئەوەی بریارەكە تايبەت بوو بە پاراستنی گيانی هاونيشتیمانيانی عێراق لە زوڵم و س تەمی

ەی مايەی جياكردنەو ێكەوتەيەكی دیكەی وبڕیارەكەدەسەڵاتدارانی بەعس، بەڵام ل 

 ئيتر پارتە 688، لەڕاستيدا دوای بڕیاری بوو كوردس تان لە عێراقی عەرەبی

نی يەكابەلی بەش ێك لە س ياس   ،كوردس تانيەكان بیریان لە خۆبەڕێوەبەرێتی كردەوە

ەوە ستراتيج ، چونكە ئس ياسی دەركراوەبە ئامانجی  وڵاتانی عەرەبی، ئەو بڕیاری ئەمریكا

 هاشم، )بۆ ڕووخانی ڕژێمی سەدام حسێن لە عێراق،  ،و پلانی درێژخايەنی ئەمریكا بوو

2017 ،80). 

 هەر لە اسایش، گرەنتی پاراستنی كوردیی ئەنجومەنی ئ688لەگەڵ ئەوەی بڕیاری  

ئەمریكا،  و، بەڵام لە هەمان كاتدا، وڵاتانی ئەوروپا كرد دەس تدرێژيەكی حكومەتی عێراق

وڵەتی . بە بڕوای ئەمریكا دروستبوونی دەڕێگریانكرد بوونی دەوڵەتی كوردیلە دروست 

ا كە توركي ڵاتەكەی دەخس تە مەترس يەوە، چونكەكوردی بەرژەوەنديەكانی و

یارە نی بوو، لەو بڕ، سوریاش كە لە جەنگی دووەمی كەنداو هاوپەیماهاوپەیمانيەتی

، هاوكات نەيدەویست لەوە زیاتر ئێران بكاتە دوژمنی خۆی، جگە نيگەران دەبوون

ت واباشترە سەدام حسێن لە سەر دەسەڵا ،لەوەش بڕوايەك هەبوو كە بۆ ئەمریكا

ئەو  نی عێراق،لە ئەگەری دابەش بووبمێنێتەوە و عێراق بە يەكپارچەیی بمێنێتەوە، چونكە 

 دەوڵەتە ش يعيە كە لە باشور دروست دەبێت دەچێتە ژێر دەسەڵاتی ئێران، بۆيە ئەمریكا

 (60، 1997 ) عبدالناصر،.ا كردلە چوارچێوەی عێراقد پش تگیری پاراستنی كوردس تانی

بەنيازی جياكردنەوەی   ئەوەی پيشاندا،بە ڕوونیسەرباری ئەوەی ئەمریكا  

كوردس تان و دەوڵەتی كوردی نین، بەڵام ڕۆژنامەی اطلاعات، لەزاری ئەحمەد خومەينی 

ەمریكا ئ "ئاماژەی بەوە كردبوو كە ی بڵاوكردەوە وكوڕی ئايەتوڵا خومەينی، وتارێك

دوور مەودا دەوڵەتی كوردی  ارامەوە بۆدەيەوێت لە ڕێگەی بڕیاری ناوچەی ئ

بكات، هەر بۆيە ئێمە هەرگیز ناچينە ژێر باری گۆڕانكاری لە جوگرافيای دروست 

س ياسی ناوچەكە، بۆ پاراستنی موسوڵمانانی ناوچەكەش تەواوی هەوڵی خۆمان دەدەین 

 (1370اردیبهشت  16) روزنامە اطلاعات، ."و درێغی ناكەین

لە ڕاستيدا كۆڕەو بارودۆخی خەڵكی كوردس تانی گۆڕی، وڵاتانی دونيای ناچار كرد  

 بەتايبەتی ئەمریكا ،(7 بدون تاریخ النشر، ) محمود،بەدەم خەڵكی لێقەوماوی كوردەوە بێن

، . وەزیری دەرەوەی ئەمریكاانی نێودەوڵەتی دەكردلەو وەختەدا سەرپەرش تی هاوپەیم

سەردەمی دەسەڵاتی من وەك وەزیری دەرەوەی ئەمریكا جەیمس بەیكەر دەڵێت" لە

ڕووداوی گەورە ڕویاندا ، بۆنمونە ڕوخانی ديواری بەرلین، هەرەسهێنانی سيس تمی 

وڵاتانی سۆس ياليست، چەندین ڕووداوی تریش، بەڵام هيچ كام لەوانە بەئەندازەی 

بوون، بۆيە ەوت ئەوە كاری تێنەكردم كاتێك منداڵی ئاوارەی كوردم بينی لەسەر بەفر ك

خۆم پێنەگیرا تابگەمەوە باڵيۆزخانەی وڵاتەكەم لە توركيا، ڕاس تەوخۆ لە فڕۆكەكەوە 

پەيوەندیم بە سەرۆكەوە كرد و وتم پێویس تە ئێمە فریای ئاوارە كوردەكان 

 .(183-182بەرگی دووەم، ، 2017ڕەش يد، )بكەوین"

ن لە وەی پەنابەرە كوردەكالەميانی سەردانێكی مەيدانيدا بۆ بينينی جێگەی مانە 

توركيا، وەزیری دەرەوەی ئەمریكا، جەیمس بەیكەر، دوای بينينی كوردەكان و 

بكەوێتە بواری جێبەجێكردن،  688بارودۆخيان وتی پێویس تە هەرچی زووە بڕیاری 

لە وەڵامی پرس يارێكی ڕۆژنامەوانان سەبارەت بەوەی كە ئایا كوردەكان مافی س ياس يان 

ایگەیاند" بەڵێ كوردەكان مافی س ياس يان هەيە، بەڵام ئەوە بە مانای هەيە، بەیكەر ڕ 

ياييەوە بكەن، بەڵام بەدڵن ەیان هەيە دەوڵەتی سەربەخۆ دروست ئەوە نايەت كە مافی ئەو

 )ئازادی لەو وڵاتەدا بژین كە خۆیان هەڵی دەبژێرن" و مافی ئەوەیان هەيە بە ئاش تی

 .(259 ،2013 مخول،

ە بۆ بينينی ئەو كوردانەی ك ەوەی ئەمریكاوەزیری دەر تخايەنەیئەو سەردانە كور 

ئاوارەی توركيا بوون، لەگەڵ ئەوەی تەنها چارەكە سەعاتێكی خایاند، بەڵام ڕۆڵيكی 

ەو هەبوو. چونكە ئ گەورەی لەسەر گۆرينی هەڵوێس تی ئەمریكا بەرامبەر بە كورد

يدان ت ین هەڵمەتی یارمەلە سەردانەكەی بەیكەر كەوتەوە، بە گەورەتر  لێكەوتانەی

. ئەو لەماوەيەكی كورتدا پەيوەندی كرد بە هەر يەكە لە سەرۆك بوش و دادەنرێت

وەزیری بەرگری وڵاتەكەی، جگە لە پەيوەندی كردن بە سكرتێری گش تی  ڕێكخراوی 

نەتەوە يەكگرتووەكان، هەوڵەكانی وەزیری دەرەوە سەرۆك بوشی هاندا ئەگەر 

كۆتایی بە دوورەپەرێزی وڵاتەكەی لەسەر مەسەلەی  بەش ێوەيەكی هێواشيش بێت،

و بێتە سەر هێڵ بۆ هاوكاریكردنی ئەو كوردانەی كە وڵاتەكەی  بهێنێت ئاوارە كوردەكان

 (93-92 ،2007 ) راندال،.هۆكار بووە بۆ ئەو نەهامەتيانەی كە بەسەریاندا هاتووە

 

 ڕۆڵی ئەمریكا و هەڵوێس تی ئێران لە دروس تكردنی ناوچەی ئارام  -2

بڕیاری دروس تكردنی ناوچەيەكی ئارام بۆ كوردەكان لەسەرداوای سەرۆككۆماری  

كرد  (جۆن مێجەر)كە داوای لە سەرۆك وەزیرانی بەريتانيا (تورگت ئۆزال)توركيا

داوايەك بۆ ئەنجومەنی ئاسایش بۆ دروس تكردنی ناوچەيەكی ئارام بۆ كوردەكان لە باكوری 

داواكەی ئۆزال مەترسی بوو لە كۆچی  (.112، 1993) عونی، .پێشكەش بكات عێراق

لە داهاتوو  نەوەكمليۆنی كورد بۆ وڵاتەكەی و تێكەڵ بوونيان بە كوردەكانی توركيا، 

جگە لەوەش وەزیری دەرەوەی  ،(427  ،2005سا، ) عي بكەن،كێشەی بۆ دروست 

توركيا  ڕایگەیاند "وڵاتەكەی بەتەنيا ناتوانێت یارمەتی ئەو هەزاران پەنا بەرە كوردە بدات 

. دامەزراندنی (259  ،2013 )مخول،كە لە عێراقەوە ڕویان لە وڵاتەكەی كردووە"

 مەترسی گەڕانەوەیكردن لە چونكە ڕزگاری ناوچەی ئارام بۆ كورد زۆر گرنگ بوو،

 سوپای عێراق و سەركوتكردنی دانيش توانەكەی.

لەڕاستيدا بەريتانيا و فەرەنسا و بەش ێك لە وڵاتانی ئەوروپیی لە بارودۆخی كوردە  

، بەڵام  لەوە دڵنيا بوون ئەوان بەتەنها ناتوانن بەدەم زۆر نيگەران بوون  ئاوارەكان

ن بۆ بردبوو پەنایا تايبەتی ئەو ناوچانەیبچن، بەداوأكاری ئەو ژمارە زۆرەی پەنابەرانەوە 

تەنها بەڕێگەی ئاسمانی نەبێت، ئاسان نەبوو ناوچەی شاخاوی و سەخت بوون، 

ی ، بۆيە تەنها لە توانای ئەمریكادا هەبوو بتوانێت بە خێرایی هاوكاریارمەتيان پێبگات

ڕیاری بجێبەجێكردنی  ، ئەوە سەرباری ئەوەیلۆجس تی بگەيەنێتە ئەو ناوچانە

ۆيە بێ ئەمریكا مەحاڵ بوو سەربگرێت، ب ەنی ئاسایشی نەتەوەيەكگرتووەكانئەنجوم

بخاتە  688فەرەنس يەكان و بەريتانيەكان قەناعەتيان بە ئەمریكا هێنا بۆ ئەوەی بڕیاری 

ە نەدات بكات، ڕێگيەكی پارێزراو بۆ كوردەكان دروست ناوچە بواری جێبەجێكردنەوە،

) راندال، .ليەن فڕۆكەكانی حكومەتی عێراقەوە ببەزێندرێت ئاسمانی ئەم ناوچەيە لە

2007 ،94) 

ئەمریكا ئامادەیی  وڵاتەكەی پيشاندا بە یارمەتيدانی ئاوارە كوردەكان و بەردەواميدان  

بە پێدانی كۆمەك و یارمەتی مرۆیی لەڕێگەی ئاسمانيەوە، بەڵام سەبارەت بە دابينكردنی 

لە ژێر سەرپەرش تی   لە ليەن حكومەتی عێراقەوەجێگەيەك لەناو خاكی عێراق، 

ئەو  ،ەسەركردنی كێشەی ئاوارە كوردەكانووەكان، بۆ چارچاودێری نەتەوەيەكگرت

هەنگاوە بە توندی ڕەتكرايەوە، حكومەتی عێراق، ڕایگەیاند ئەوان هەموو ڕێگايەك بۆ 

انی ، جۆن مێجەر سەرۆك وەزیر دەگرنە بەر  ڕێگریكردن لە جێبەجێكردنی ئەو بڕیارە

ە ئەو سەربازانەش كە ویس تبوونی سەربازی پێویستيەكی هەنوكەييە و پێ"بەريتانيا وتی 

جريدة  )."دەچنە ناو خاكی عێراق لە ژێر سەرپەرش تی نەتەوەيەكگرتووەكاندا بێت

  (1991نيسان/ 10الجمهوری، 

ی ئەنجومەنی ئاسایشی 688لەبەر ڕۆش نایی بەندەكانی پڕۆژە بڕیاری  

دا ئەمریكا ناوچەی دژە فرينی 1991ی نيسانی 18-17نەتەوەيەكگرتووەكان، لە ڕۆژی 

كە دەكەوتە نێوان هەردوو هێڵی  (303  ،2011 ) خاروداكی،،سەپاند بەسەر عێراقدا

ك زۆرينەی لەگەڵ ئەوەی شاری كەركو  لە باشور، 33ی باكور و هێڵی 36

بوون، هاوكات شاری موسڵيش دانيش توانێكی زۆری كوردی  دانيش توانەكەی كورد

لێيە، بەڵام نەكەوتنە ناو س نوری ناوچەی ئارام، ئەوە ڕەنگە بەهۆكاری ئەوە بێت لەم 

 شدوو شارە نەوتێكی زۆر هەيە، بۆيە لەو وەختەدا ئەمریكا و هاوپەیمانەكانی پێيان با

، رهگویی، ،) جفرە، منتیبوو ئەو ناوچانە لەژێر دەسەڵاتی حكومەتی عێراقدا بمێنێتەوە

ئەوە جگە لە ناردنی هێزی هاوبەشی ئەمریكا و بەريتانيا و فەرەنسابۆ  (66، 1390

؛ 43 ،2009 ) العزاوی،.پاراستنی كوردس تان لە هەر دەس تدرێژيەكی حكومەتی عێراق

 حكومەتی عێراق ناچار ،بڕیاری دژە فڕین هەر بە پێیی پڕۆژە (276، 2022الدهان، 

كرا تەواوی هێزە سەربازی و ئەمنيەكانی خۆی لە ناوچەی دژە فڕین بكش ێنێتەوە، 

ەمينی یان زلە هەر دەس تدرێژيەكی  ،ئەوە سەرباری پێدانی گرەنتی پاراستنی كورد

 (136 ،1996 ) قمحة،.سوپای عێراقئاسمانی 

ربازی خۆی بڕیاريدا هێزی سە .لە پێناو خێراكردنی جێبەجێكردنی بڕیارەكە ئەمریكا 

كا یاری ناردنی هێزی سەربازی ئەمری، بڕبنێرێت بۆ ناوچەكانی كوردس تانی عێراق

حكومەتی عێراقی هێنايە دەنگ، لەو بارەيەوە لە س تونێكی ڕۆژنامەی "الثورة" زۆر 

ەمریكی كرد، هاوكات ئەو بڕیارەی ئەمریكای بە بەتوندی سەركۆنەی ناردنی هێزی ئ

 ، بۆيە داوای لە نەتەوەيەكگرتووەكانداقەڵەم ش ێلكردنی سەروەری خاكی عێراق لەپێ 

هێز ڕەوانەی خاكی عێراق نەكات، چونكە عێراق ئەندامە لە  كائەمیر  ،كرد 

) .ردك نەتەوەيەكگرتووەكان، بەڵام ئەمریكا، هێزەكانی خۆی ڕەوانەی كوردس تانی عێراق

 ،(1991نيسان / 21جريدة الثورة، 

وە ونكە ئەلەسەرەتادا ئێران پێیی باش بوو ناوچەی ئارام دروست بكرێت، چ 

ەبێت و كوردس تان لە چوارچێوەی دەبووبە مايەی ئەوەی دەوڵەتی كوردی دروستن

ێر كە هاوس نوری ئێرانن لەژ ،عێراقدا بمێنێتەوە، جگە لەوەش ناوچەكانی كوردس تان

دەسەڵاتی عێراقدا نامێنێت، ئەوەش بۆ ئێران مايەی خۆشحاڵيە، چونكە ئێران 

پەيوەنديەكی باشی لەگەڵ هێزە كورديەكاندا هەبوو، بەوەش دەتوانێت دەس توەردانی 

زیاتر بكات و باشتر بەرژەوەنديەكانی خۆی بپارێزێت، سەرباری هەموو ئەوانەش 

اق و عێر  ئێران پێگەی بەهێزتر ،دانی لە ناوچە كورديەكانبەهۆكاری دەس توەر 

 (198 ،1387 ) حق پنا،.لەبەرامبەريدا لواز دەبێت

يەكێك بوو لەو دەوڵەتانەی كە لە نەتەوە  ،لەگەڵ ئەوەی حكومەتی ئێران 

داوای پاراستنی خەڵكی كوردس تانی كرد لە دەسەڵاتی بەعس، بەڵام  ،يەكگرتووەكان

دوای ڕاگەیاندنی ناوچەی دژە فڕین و سەپاندنی بڕیاری ئەنجومەنی ئاسایش بەسەر 

 وابوو ئەو بڕیارە سوود بە بەرژەوەنديەكانیێراقدا، ئێران ترسی لێنيشت و پێيع 

لە ناوچەكە بۆ  ،ئەمریكا، بوونی (96 ،2013 ) حەمەكەریم،،وڵاتەكەی ناگەيەنێـت

نی ەمریكا لە دوای سەركەوتەی نيگەرانی بوو، چونكە بە بڕوای ئێران، ئئێران ماي

، وە پەیڕەو كردو  ئێران، س ياسەتێكی دوژمنكارانەی دەرهەق بە وڵاتەكەی شۆڕشی

بۆيە ڕەنگە لە مەودای ناوەنديدا بەرژەوەنديەكانی ئێران و ئەمنی نەتەوەیی ئەو وڵاتە لە 

راق بوونی ئەمریكا لە باكوری عێ ،كەی بكەوێتە بەر مەترسیڕۆژئاوای وڵاتە س نوری

، قدیمی، ) ش يخ نشین.دەبێتە مايەيە نا ئارامی بۆ ئەو ناوچانەی كە هاوس نوری ئێرانن

 (76 ،1398 محمدی، ؛76 ص ،1391

لە بوونی هێزی چەكوشی ئامادە لە بنكەی ئەنجەرليكی  ئێران كۆمەڵێك مەترسی 

بۆ سەر سوپای پاسداران  ، چونكە ئەم هێزە لە داهاتوودا هەڕەشەهەبوو توركيا

جگە لەوەش هاتنی هێزی بێگانە بۆ  (96 ،2013 ) حەمەكەریم،.دروس تدەكات

 ،ابووو ی نيگەرانی بوو، چونكە پێيئەمریكا مايەناوچەی كەنداو لە ژێر سەرپەرش تی 

ليەن  س تكردنی نائارامی لەدوای گەشتنی بە ناوچەی كەنداو، بە بيانوی درو ئەمریكا

ائيل بەرژەوەنديەكانی ئيس  هەروەها، بە دوژمنی ئێران دەكاتئێرانەوە، وڵاتانی كەندا 

) ،و بەكردەييش كار لەسەر ئەوە دەكات بپارێزێت لە ناوچەی خۆرهەڵای ناوەڕاست 

تەنانەت ئێرانيەكان وابیریان دەكردەوە كەڕەنگە ئەم  (1388،20یزدانی، صادقی، 

ناوچەی دژە فڕينە ببێتە دەرفەتێك بۆ پارتە نەیارەكانی وڵاتەكەی لە نمونەی حیزبی 

ەنجام بدەن، ن دژ بە وڵاتەكەی ئچالكيەكانی خۆیابۆ ئەوەی  ،دیموكراتی كوردس تانی ئێران

) السن، .كردەیی بێتە ناوچەكەوەبۆ ئەوەی بە دەدات دەرفەت بە ئەمریكا  جگە لەوەش

2013 ،76-77) 

پاش تێپەڕينی ماوەيەكی كەم بەسەر سەپاندنی ناوچەی دژە فڕین، ئێرانيەكان بە  

هۆكاری نزیكيان لە پارتە ئۆپۆزس يۆنەكانی كوردس تانی عێراق، توانيان ئەو هەلە بقۆزنەوە 

اكی ەكردەیی هاتنە ناو خو بەهۆكاری نەمانی دەسەڵاتی حكومەتی عێراق لە ناوچەكە ب

هەرێمی كوردس تانەوە. ئێران بۆی دەركەوت لە ئەنجامی بڕیاری ناوچەی دژە فڕین، 

 كەنب ئەوان باشتر دەتوانن ڕێگری لە پارتە كورديە ئۆپۆزس يۆنەكانی كوردس تانی ئێران

و چالكی و جموجوڵيان س نوردار بكەن. جگە لەوەش لە ئەگەری كەوتنی ڕژێمی 

انتر دەتوانن ڕۆڵی خۆیان بگێڕن و دەس توەردان لە عێراقی دوای بەعس ئەوان ئاس

بۆيە ئێران بەش ێك لە هێزە هەر  (181 ص ،1387 ) حق پناه،بكەن  ،سەدام حسێن

يە ئۆپۆزس يۆنەكانی سەر بە سوپای بەدرو و ئەنجومەنی باڵای شۆڕشی ئيسلامی ي ش يع 

لە عێراق كۆكردەوە و  بە هاوكاری هێزەكانی يەكێتی نيشتیمانی كوردس تان، نوێنەرايەتی 

 (179 ،1387 ) حق پناه،.لە چالكی بەردەوامبن تاوەكولە شاری سلێمانی بۆ كردنەوە 

ێر دەسەڵاتی وچەكانی ژبەرەی كوردس تانی لە پاراستنی نا بۆ دڵنياكردنەوەی هێزەكانی 

جەنەراڵ شالی كاشفيلی، فەرماندەی گش تی  1991ی تەموزی 4ۆژی كورد، لە ڕ 

هێزەكانی هاوپەیمانان سەردانی ئامێدی كرد، لە كۆبوونەوەيدا لەگەڵ تاڵەبانی و بارزانی 

پەیامی كۆشكی س پیی پێگەیاندن كە فڕۆكەكانی هاوپەیمانان بە بەردەوامی چاودێری 

 وپەیمانان دەكشێنەوە، بەڵام دڵنياییناوچەكە دەكەن، ئەوەشی ڕاگەیاند كە هێزەكانی ها

 ڕاس تەوخۆ لێیی دەدرێت، جگە لەوەشئەوەيدا لە ئەگەری هێرشی عێراق ئەوا 

ناوەندێكی هەماهەنگی لە زاخۆ دادەمەزرێنن بە مەبەس تی چاودێریكردنی بارودۆخەكە 

 (107-106بەرگی پێنجەم، 2022،) بارزانی، .بە هەماهەنگی لەگەڵ هێزە كورديەكان

ی نەتەوەيەكگرتوەكان بەرەی كوردس تانی لەگەڵ  688ای دەرچونی بڕیاری دو      

ئەوەی لەژێر فشارێكی گەورەی ڕژێمی بەعسدابوو، بەهاوكاری هاوپەیمانی دژ بە 

عێراق بەسەرۆكايەتی ئەمریكا و نەتەوەيەكگرتووەكان  سەركەوتوو بوو لە پێشنياری 

، 1398ین راد و دیگران، ) فرز.دامەزراندنی حكومەتی هەرێمی كوردس تان بكات

196) 

 ئەنجام   

ئیرانيەكان هەر لەسەرەتاوە دەرگای س نوری وڵاتەكەیان خس تە سەر پشت  -

ئەوەش هۆكار بوو بۆ ئەوەی ژمارەيەكی زۆر لە خەڵكی ئاوارە كوردەكان،  لەبەردەم

لەگەڵ ئەوەی ئەمریكا هاوسۆز بوو بۆ ئاوارە كوردس تان ئاوارەی ئەو وڵاتە بن، 

 خراپیی پەيوەندييەكانی لەگەڵ ئێران، یارمەتی پێوس تیكوردەكان، بەڵام بەهۆكاری 

 نەگەیاندە ئەو كوردانەی ئاوارەی ئەو وڵاتە بوون.

ئەو دۆخە نالەبارەی بەسەر كورددا هات وڵاتانی دونيا و ئەمریكاشی ناچار كرد بێنە  -

ەكانی ڕێگەی بڕیارسەر خەت و بڕیار لە پاراستنی خەڵكی كوردس تان بدەن، لە 

 ئەنجومەنی ئاسایشی سەر بە تايبەت بە پاراستنی گەلی كورد لە ڕێگەی

، دواتریش بڕیاری ناوچەی ئارام بۆ 688نەتەوەيەكگرتووەكان بەناوی بڕیاری 

 هەر دەس تدرێژيەكی حكومەتی عێراق، ئەمریكا پاراستنی خەڵكی سڤيلی كورد لە

 رەكانی ئەنجومەنی  ئاسایشیڕۆڵيكی گەورەی هەبوو لە جێبەجێكردنی بڕیا

 .نەتەوەيەكگرتوووەكان

لەگەڵ ئەوەی لەسەرەتادا ئێران بۆ خۆی داوای پاراستنی خەڵكی سڤيلی  -

بۆ ئەو مەبەس تەش چەند بیرخەرەوەيەكی پێشكەش بە كوردس تانی عێراقی كرد،

ەربازی بەڵام كاتێك بينی هێزی س ئەنجومەنی ئاسایشی نەتەوەيەكگرتووەكان كرد

و  دەربڕی و پێیی وا بو و خاكی كوردس تانی عێراق ناڕەزایی دێت بۆ نائەمریكا

 نی وڵاتەكەی دەكەوێتە مەترس يەوە.بەرژەوەنديەكا

 

 ليس تی سەرچاوەكان

 كوردييەكان سەرچاوە
كوردس تان و ،  بنەمای پەيوەنديەكانی هەرێمی (2020)ئەحمەد، زوبێر ڕەسوڵ ،

 .3وڵاتەيەكگرتووەكانی ئەمریكا، گۆڤاری توێژەر، بەرگی سێيەم، ژمارە

، پەيوەنديە س ياس يەكانی نێوان هەرێمی كوردس تان و (2013)حەمە كەریم، هێرش عەبدوڵلا، 

، ناوەندی ڕۆش نبیر و 2003-1991دەوڵەتانی دراوسێ ئێران و توركيا و سوریا 

 ئێران.هونەری ئەندێشە، چاپخانەی تاران، 

شەڕی ناوخۆی كورد) پەلمارييەكانی -، براكوژی(بێ ساڵی چاپ)داغڵی، فەیسەڵ، 

پەدەكە،يەنەكەو سوپای توركبۆ سەر پەكەكە(، وەرگێڕانی ڕێبوار هەمەوەندی، بێ 

 شوێنی چاپ.

، بروسكەنامە، نامە و بروسكەی نێوان مام جەلل، مەسعودبارزانی (2022 )ڕەش يد، سەڵاح ،

، لە بڵاوكراوەكانی ناوەندی ڕۆش نبیری ئەديبان، 2009-1990مس تەفا و نەوشیروان 

 سلێمانی.

لە لوێتيەوە بۆ كۆشكی كۆماری، بەرگی  -ديداری تەمەن-، مام جەلل(2017 )ڕەش يد، سەڵاح،

 يەكەم،  چاپیی يەكەم، چاپخانەی كارۆ.

انەی دەزگای ، هەڵۆسوورەكانی قەنديل، چاپیی دووەم، چاپخ(2020)عەبدولقادر، فەرەيدونن، 

 چاپ و پەخشی سەردەم، سلێمانی.

، كۆمەڵەی فریاكەوتنی كوردس تان، باڵی خێرخوازی بەرەی (2018 )كوردە، عبدالرحمن علی،

 كوردس تانی و هەندێ لە بیرەوەريەكانم، چاپخانەی ڕۆژهەڵات، هەولێر.

عبد حاجی، ، مێژووی كوردس تان، وەرگێڕانی بۆ عەرەبی (2008)لزاريف م.س.......ئەوانيتر، 

